
“INTELLEKT XARITA” 
YORDAMIDA O‘QUVCHILARGA 
QATTIQ JISMLARNING 
SOLISHTIRMA ISSIQLIK 
SIG‘IMINI MAVZUSINI 
TUSHUNTIRISH VA 
ULARNING TO‘LA FIKRLASH 
KO‘NIKMALARINI 
RIVOJLANTIRISH
Eshboboyeva Muxlisa Zavqiy qizi
Shahrisabz davlat pedagogika instituti magistranti

ORCID: 0009 0001 4367 9880
Annotatsiya: Ushbu maqolada “intellekt xarita” yordamida o‘quvchilarga qattiq jismlarning solishtirma issiqlik sig‘imi 
mavzusini tushuntirish hamda ularda to‘la fikrlash ko‘nikmalarini rivojlantirish usullari ko‘rib chiqilgan. Tadqiqotning 
maqsadi o‘quvchilarni nostandart fikrlashga o‘rgatish va olingan bilimlarni amaliyotga tatbiq etish ko‘nikmalarini rivoj
lantirishdan iborat. “Intellekt xarita” metodi o‘quvchilarda nostandart fikrlashni shakllantirish, mavzuga oid ma’lumotlarni 
taqqoslash, xulosa chiqarish hamda bilimlarni mustahkamlash imkonini beradi. Ushbu metodni maktablarda, akademik 
litseylarda va institutlarda fizika darslarida qo‘llash tavsiya etiladi.

Kalit so‘zlar: issiqlik sig‘imi, intellekt xarita, kalorimetr, harorat, energiya, issiqlik almashinuvi, massa.
Abstract: This article discusses methods for explaining the topic of the specific heat capacity of solids to students using 
the “Mind Map” technique and for developing their holistic thinking skills. The purpose of the study is to teach students 
non-standard thinking and to develop their skills in applying acquired knowledge in practice. The Mind Map method 
enables students to develop creative thinking, compare topic-related information, draw conclusions, and consolidate their 
knowledge. The use of this method is recommended in physics lessons in secondary schools, academic lyceums, and 
higher educational institutions.

Key words: heat capacity, mind map, calorimeter, temperature, energy, heat exchange, mass.
Аннотация: В данной статье рассматриваются методы объяснения учащимся темы удельной теплоёмкости 
твёрдых тел с использованием метода “Интеллект-карта”, а также развития у них навыков целостного мышления. 
Цель исследования заключается в обучении учащихся нестандартному мышлению и развитии умений применять 
полученные знания на практике. Метод “Интеллект-карта” способствует формированию у учащихся творческого 
мышления, умения сравнивать информацию по теме, делать выводы и закреплять знания. Применение данного 
метода рекомендуется на уроках физики в школах, академических лицеях и высших учебных заведениях.

Ключевые слова: теплоёмкость, интеллект-карта, калориметр, температура, энергия, теплообмен, масса.

KIRISH
Zamonaviy ta’lim tizimida o‘quvchilarning nafaqat nazariy bilimlarni egallashi, balki ularni amaliyotda 

qo‘llay olish hamda to‘laqonli fikrlash ko‘nikmalarini rivojlantirish muhim ahamiyat kasb etmoqda. Ayniqsa, fizika 
fanini o‘qitish jarayonida murakkab tushunchalarni o‘quvchilarga tushunarli tarzda yetkazish dolzarb pedagogik 
muammolardan biri hisoblanadi. An’anaviy o‘qitish usullarida murakkab fizik tushunchalarni o‘zlashtirish jara
yonida qator qiyinchiliklar kuzatiladi. Jumladan, o‘quvchilarda mavzuni tahlil qilish, solishtirish va ma’lumot
larni umumlashtirish bilan bog‘liq muammolar yuzaga keladi, bu esa bilimlarning yuzaki o‘zlashtirilishiga olib 
keladi. Mazkur muammoni hal etishda zamonaviy pedagogik texnologiyalar, xususan, “intellekt xarita” metodi 
o‘quvchilarda nostandart fikrlash, taqqoslash, xulosa chiqarish hamda olingan bilimlarni amaliyotga tatbiq etish 
ko‘nikmalarini rivojlantirishga xizmat qiladi.

Tadqiqot obyekti sifatida umumta’lim maktablari va o‘rta maxsus ta’lim muassasalarida fizika fanini o‘qitish 
jarayoni, tadqiqot predmeti sifatida esa qattiq jismlarning solishtirma issiqlik sig‘imi mavzusini o‘qitishda intellekt 
xarita metodidan foydalanish belgilandi.

Tadqiqotning maqsadi – intellekt xarita metodi yordamida o‘quvchilarda to‘laqonli fikrlash, nostandart 
yondashuv va bilimlarni amaliyotga tatbiq etish ko‘nikmalarini rivojlantirishdan iborat. Mazkur maqolada intel-
lekt xarita metodining didaktik imkoniyatlari tahlil qilinib, uning fizika darslarida qo‘llanish samaradorligi asoslab 
beriladi hamda amaliy tavsiyalar ishlab chiqiladi.

MAVZUGA OID ADABIYOTLAR SHARHI
Fizika fanida issiqlik hodisalarini o‘rganish, xususan, qattiq jismlarning solishtirma issiqlik sig‘imi tushun-

chasini shakllantirish o‘quvchilarda moddaning issiqlik xossalarini chuqur o‘rganishda muhim ahamiyat kasb 
etadi. Mazkur tushuncha orqali o‘quvchilar issiqlik almashinuvi jarayonlarini miqdoriy va sifat jihatdan tahlil 
qilish imkoniyatiga ega bo‘ladilar. Shu sababli ushbu mavzu fizika kursining muhim bo‘limlaridan biri sifatida 
ko‘plab tadqiqotchilar e’tiborini tortgan [1].

Solishtirma issiqlik sig‘imi deb, 1 kg moddaning temperaturasini 1 K ga oshirish uchun zarur bo‘ladigan 
issiqlik miqdoriga aytiladi:

1-rasm: Qattiq jismlarning solishtirma issiqlik sig‘imi formulasi

Qattiq jismlarda solishtirma issiqlik sig‘imi atom va molekulalarning kristall panjaradagi tebranish harakatiga 
hamda molekulalarning o‘zaro ta’sirlashuv kuchlariga bog‘liq. Bir qator ilmiy tadqiqotlarda issiqlik jarayonlarini, 
jumladan, qattiq jismlarning solishtirma issiqlik sig‘imi kabi mavzularni o‘qitishda an’anaviy tushuntirish usulla
rining yetarli samaradorlik bermasligi qayd etilgan.

Xususan, og‘zaki bayon va formulalarga asoslangan yondashuv o‘quvchilarda mavzuning ko‘proq abstrakt 
tarzda qabul qilinishiga, tushunchalararo bog‘lanishlarni anglashda qiyinchiliklar yuzaga kelishiga olib kelishi 
ta’kidlangan [2]. Natijada bilimlar yetarli darajada o‘zlashtirilmasdan, ularni amaliy vaziyatlarda qo‘llash ko‘nik-
malari sust shakllanadi.

Tadqiqotchilar mazkur muammoni bartaraf etishda vizual va interfaol metodlardan foydalanish muhim 
ekanligini asoslab berganlar. Jumladan, grafiklar, sxemalar, jadvallar va modellashtirish elementlari orqali 
taqdim etilgan o‘quv materiallari o‘quvchilarning bilish faolligini oshirishi, murakkab fizik tushunchalarni sama-
rali o‘zlashtirishga yordam berishi ko‘rsatib o‘tilgan [3]. Bunday yondashuv o‘quvchilarda tahlil qilish, taqqoslash 
va xulosa chiqarish ko‘nikmalarini rivojlantirish bilan birga, olingan bilimlarni mustahkamlash hamda ularni 
amaliyotga tatbiq etish imkoniyatlarini kengaytiradi.

So‘nggi yillarda pedagogik adabiyotlarda ta’lim jarayonini o‘quvchi shaxsiga yo‘naltirish, ularning mustaqil 
va nostandart fikrlash ko‘nikmalarini rivojlantirishga qaratilgan zamonaviy metodlarga alohida e’tibor qaratil
moqda. An’anaviy o‘qitish usullaridan farqli ravishda, bunday metodlar o‘quvchilarning bilish jarayonida faol 
ishtirokini ta’minlab, bilimlarni ongli ravishda o‘zlashtirish va mustahkamlash imkonini beradi. Shu jihatdan 
qaralganda, intellekt xarita (mind map) metodi bilimlarni taqqoslash va o‘xshatish ko‘nikmalari asosida tashkil 
etish, tushunchalararo bog‘lanishlarni aniqlash hamda umumlashtirishga xizmat qiluvchi samarali pedagogik 
vosita sifatida e’tirof etilmoqda [4].

Intellekt xarita metodining asosiy ustunligi shundaki, unda markaziy tushuncha atrofida asosiy va ikkilamchi 
tushunchalar tasviriy belgilar orqali joylashtiriladi. Bu esa o‘quvchilarga mavzuni yaxlit tasavvur qilish, asosiy 
va ikkinchi darajali ma’lumotlarni farqlash hamda bilimlarni vizual asosda o‘zlashtirish imkonini beradi. Natijada 
o‘quvchilarning faolligi oshib, ularning bilish jarayonida faol ishtirok etishi ta’minlanadi. Ayrim tadqiqotlarda 
intellekt xarita metodining tabiiy fanlarni o‘qitishda, jumladan, fizika fanida qo‘llanishi o‘quvchilarning mavzuni 
yaxshiroq o‘zlashtirishiga ijobiy ta’sir ko‘rsatishi aniqlangan. Xususan, mazkur metod murakkab va abstrakt 
tushunchalarni vizual ifodalash orqali o‘quvchilarning mavzuni tushunish darajasini oshirishi hamda bilimlarni 
uzoq muddatli xotirada saqlashga yordam berishi qayd etilgan [5].

Fizika fanida uchraydigan formulalar, qonuniyatlar va fizik kattaliklar o‘rtasidagi bog‘lanishlarni intellekt 
xarita orqali ifodalash o‘quvchilarga to‘la fikrlash imkonini beradi. Shuningdek, tadqiqotchilar intellekt xarita 
metodining o‘quvchilarda taqqoslash, tahlil qilish va xulosa chiqarish ko‘nikmalarini rivojlantirishdagi ahamiya-
tini alohida ta’kidlaydilar [6].

Mazkur metod orqali o‘quvchilar turli tushunchalarni o‘zaro solishtirish, umumiy va farqli jihatlarni aniqlash 
hamda o‘z fikrlarini asoslab bayon etishga o‘rganadilar. Bu esa o‘quvchilarning nafaqat bilim darajasini, balki 
ijodiy fikrlash salohiyatini ham oshiradi. Biroq olib borilgan adabiyotlar tahlili shuni ko‘rsatadiki, mavjud ilmiy 
manbalarda intellekt xarita metodining umumiy didaktik imkoniyatlari yetarli darajada yoritilgan bo‘lsa-da, qattiq 

jismlarning solishtirma issiqlik sig‘imi mavzusini o‘qitishda ushbu metoddan tizimli va maqsadli foydalanish 
masalasi yetarli darajada o‘rganilmagan. Ayniqsa, mazkur mavzuning murakkabligi va abstrakt xarakterga 
ega ekanligini inobatga olgan holda, intellekt xarita metodining imkoniyatlarini amaliy jihatdan asoslashga 
ehtiyoj mavjud. Shuningdek, adabiyotlarda intellekt xarita metodining o‘quvchilarda to‘la fikrlash hamda olingan 
bilimlarni amaliyotga tatbiq etish ko‘nikmalarini rivojlantirishga ta’siri bo‘yicha tadqiqotlar kam uchraydi [7]. Shu 
bois mazkur tadqiqot ushbu ilmiy bo‘shliqni to‘ldirishga qaratilgan bo‘lib, qattiq jismlarning solishtirma issiqlik 
sig‘imi mavzusini o‘qitishda intellekt xarita metodidan foydalanishning didaktik va amaliy imkoniyatlarini 
asoslashni maqsad qiladi.

TADQIQOT METODOLOGIYASI
Mazkur tadqiqot nazariy-amaliy tahlilga asoslangan bo‘lib, qattiq jismlarning solishtirma issiqlik sig‘imini 

o‘qitishda “Intellekt xarita” metodidan foydalanishning pedagogik samaradorligini aniqlashga qaratildi. Tadqiqot 
oliy ta’lim muassasasida fizika yo‘nalishida tahsil olayotgan talabalar ishtirokida olib borildi. Tadqiqot jarayonida 
laboratoriya tajribasi, pedagogik kuzatuv va nazariy tahlil metodlaridan foydalanildi.Laboratoriya mashg‘ulot-
larini tashkil etishda “Intellekt xarita” metodi asosiy didaktik vosita sifatida qo‘llanildi. Mashg‘ulotning dastlabki 
bosqichida talabalar bilan birgalikda mavzuning asosiy tushunchalari – issiqlik miqdori, solishtirma va molyar 
issiqlik sig‘imi, harorat o‘zgarishi, massa, energiyaning saqlanish qonuni hamda kalorimetrik tenglamalar – 
o‘zaro bog‘langan holda intellekt xarita shaklida tuzildi (1-rasm). 

2-rasm: “Qattiq jismlarning solishtirma issiqlik sig‘imi” nomli intellekt xarita



AKTABGACHA VA
AKTAB TA’LIMI

AKTABGACHA VA
AKTAB TA’LIMI

361

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, yanvar, 1(2)-son

Tadqiqot davomida talabalar faoliyati pedagogik kuzatuv asosida baholandi. Talabalarning tajribani bajar-
ishdagi mustaqilligi, nostandart fikrlashi, formulalarni qo‘llay olish darajasi hamda olingan natijalarni tahlil qilish 
qobiliyatiga alohida e’tibor qaratildi. Qattiq jismlarning solishtirma issiqlik sig‘imi nimalarga bog‘liqligi talaba-
larga “Intellekt xarita” yordamida tushuntirildi.

Talabalar turli moddalarning molekulalari turlicha joylashishi, turlicha harakat qilishi va ularda energiya 
turlicha yutilishi haqidagi ma’lumotlarni xarita orqali ko‘rib, ularni o‘zaro solishtirish asosida o‘rganishdi. Bundan 
tashqari, ular:

Quyidagi savollar asosida talabalar mustaqil fikr yuritib, o‘zaro muhokama olib bordilar:

1.	 Qattiq jismlarning solishtirma issiqlik sig‘imi moddalarning atom massasiga qanday bog‘liq?

2.	 Moddalarning molekulalari orasidagi bog‘lanish energiyaga qanday ta’sir qiladi?

3.	 Berilgan moddalarning o‘xshashliklari va farqlarini aniqlang.

4.	 Ushbu moddalar qaysi sohalarda qo‘llaniladi va nima sababdan?

5.	 Nima uchun qattiq jismlarda solishtirma issiqlik sig‘imi asosan tebranma harakatga bog‘liq bo‘ladi?

6.	 Agar qattiq jismga issiqlik berilsa, molekulalar harakati qanday o‘zgaradi?

7.	 Suyuqlikdagi molekulalararo bog‘lanish kuchi qattiq jismlardagiga nisbatan qanday farq qiladi?

8.	 Molekulalarning erkinlik darajalari oshganda solishtirma issiqlik sig‘imi qanday o‘zgaradi?

9.	 Molekulalarning tebranma harakati kuchayishi issiqlik sig‘imiga qanday ta’sir ko‘rsatadi?

Mazkur savollar yuzasidan talabalar turli fikr va javoblarni ilgari surdilar hamda o‘zaro fikr almashish orqali 
ilmiy asoslangan to‘g‘ri xulosalarga kelishdi.

TAHLIL VA NATIJALAR
Tadqiqot jarayonida qattiq jismlarning solishtirma issiqlik sig‘imi mavzusini o‘qitishda “Intellekt xarita” 

metodidan foydalanish o‘quvchilarning bilish faolligi, to‘la fikrlash hamda mavzuni o‘zlashtirish darajasiga 
sezilarli ijobiy ta’sir ko‘rsatgani aniqlandi. Laboratoriya mashg‘ulotlari davomida talabalar mavzuga oid asosiy 
tushunchalar va ular o‘rtasidagi bog‘lanishlarni intellekt xarita orqali ko‘rish, tahlil qilish va umumlashtirish 
imkoniyatiga ega bo‘ldilar.

Kuzatuvlar shuni ko‘rsatdiki, intellekt xarita metodi yordamida tashkil etilgan mashg‘ulotlarda talabalar 
issiqlik miqdori, solishtirma issiqlik sig‘imi, massa, harorat o‘zgarishi hamda energiyaning saqlanish qonuni 
o‘rtasidagi o‘zaro bog‘liqlikni an’anaviy usullarga nisbatan tezroq va aniqroq tushundilar.

Talabalarning faol ishtiroki natijasida qattiq jismlarning solishtirma issiqlik sig‘imi atom va molekulalarning 
kristall panjaradagi tebranma harakati, molekulalararo bog‘lanish kuchlari hamda atom massasiga bog‘liqligi 
haqida to‘g‘ri va asoslangan xulosalar shakllandi. Intellekt xarita orqali moddalarning o‘xshash va farqli jihatla-
rini solishtirish talabalar uchun qulay bo‘lib, bu jarayon ularning to‘la fikrlash ko‘nikmalarini rivojlantirdi.

Tadqiqot davomida berilgan muammoli savollarga talabalar turli nuqtai nazardan yondashib, o‘z fikrlarini 
asoslashga harakat qildilar. Xususan, molekulalarning erkinlik darajalari va tebranma harakatining kuchayi
shi solishtirma issiqlik sig‘imiga qanday ta’sir etishi haqidagi savollar o‘quvchilarda sabab–oqibat bog‘lanish-
larini aniqlash ko‘nikmasini shakllantirdi. Natijada talabalar bilimlarni tayyor holatda emas, balki izlanish va 
muhokama orqali egalladilar.

Pedagogik kuzatuv natijalari shuni ko‘rsatdiki, intellekt xarita metodidan foydalanish talabalar mustaqilligini 
oshirib, ularni dars jarayonida faol subyektga aylantirdi. Mashg‘ulotlar davomida talabalar o‘zaro fikr almashib, 
bir-birining mulohazalarini tahlil qilish va to‘g‘ri xulosaga kelish ko‘nikmalarini rivojlantirdilar. Bu esa ularning 
nafaqat bilim darajasini, balki muloqot va hamkorlik madaniyatini ham rivojlantirdi.

XULOSA
Mazkur tadqiqot natijalari shuni ko‘rsatdiki, qattiq jismlarning solishtirma issiqlik sig‘imi mavzusini o‘qi

tishda “Intellekt xarita” metodidan foydalanish o‘quvchilarning mavzuni chuqur va samarali o‘zlashtirishiga 
ijobiy ta’sir ko‘rsatadi. Ushbu metod murakkab va abstrakt fizik tushunchalarni grafik tasvirlar orqali ifodalash 
orqali o‘quvchilarning bilish faolligini oshiradi hamda bilimlarni mustahkamlashga xizmat qiladi.

Tadqiqot davomida intellekt xarita metodi o‘quvchilarda to‘la fikrlash, tahlil qilish, taqqoslash va xulosa 
chiqarish ko‘nikmalarini rivojlantirishi aniqlandi. Ayniqsa, solishtirma issiqlik sig‘imining molekulyar-fizik asoslari 
– atom va molekulalarning tebranma harakati, molekulalararo bog‘lanish kuchlari hamda erkinlik darajalari bilan 
bog‘liqligini tushuntirishda mazkur metodning yuqori samaradorligi tasdiqlandi.

Shuningdek, intellekt xarita yordamida tashkil etilgan laboratoriya mashg‘ulotlari talabalarning mustaqil 
ishlash, muammoli vaziyatlarga nostandart yondashish va olingan natijalarni tahlil qilish qobiliyatlarini rivoj
lantirdi. Bu esa o‘quvchilarning bilimlarni faqat nazariy jihatdan emas, balki amaliyot bilan uzviy bog‘liq holda 
o‘zlashtirishiga imkon yaratdi. Umuman olganda, tadqiqot natijalari intellekt xarita metodining fizika fanini o‘qi
tishda, xususan, qattiq jismlarning solishtirma issiqlik sig‘imi mavzusini o‘rgatishda samarali didaktik vosita 
ekanligini asoslab berdi.

Olingan ilmiy-nazariy va amaliy natijalarga tayangan holda quyidagi takliflar ishlab chiqildi: fizika fanini 
o‘qitish jarayonida, ayniqsa issiqlik hodisalari bo‘limida, intellekt xarita metodidan muntazam foydalanish 
tavsiya etiladi; qattiq jismlarning solishtirma issiqlik sig‘imi mavzusini tushuntirishda intellekt xaritani labora-
toriya tajribalari va muammoli savollar bilan uyg‘unlashtirish o‘quvchilarning to‘la fikrlash ko‘nikmalarini yanada 
rivojlantiradi; o‘qituvchilar uchun intellekt xarita metodidan foydalanishga doir metodik qo‘llanmalar va namu-
naviy ishlanmalar ishlab chiqish maqsadga muvofiq; ushbu metodni umumta’lim maktablari, akademik litseylar 
va oliy ta’lim muassasalarida fizika fanining boshqa murakkab mavzularini o‘qitishda ham qo‘llash tavsiya 
etiladi; kelgusida olib boriladigan tadqiqotlarda intellekt xarita metodining o‘quvchilarning ijodiy fikrlashini rivoj
lantirishga ta’sirini yanada chuqurroq o‘rganish lozim.

Foydalanilgan adabiyotlar ro‘yxati:
1.	 Tursunov A. Fizika o‘qitish metodikasi. – Toshkent: O‘qituvchi, 2018. – 256 b.

3.	 Jo‘rayev R. X. Ta’limda zamonaviy pedagogik texnologiyalar. – Toshkent: Fan va texnologiya, 2017. – 220 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

